
Listaverkið ‘Laugaparið’ var vígt á 100 ára afmæli Laugaskóla við tjörnina.

HVAÐ ER 
AÐ FRÉTTA?



Mynd: Heimasíða Framhaldsskólans á Laugum

Sigurbjörn Árni

FRÉTTABRÉF ÞINGEYJARSVEITAR OKTÓBER 2025

FRÉTTIR

Um það bil 1.000 manns komu saman á Laugum 25.
október til þess að fagna 100 ára afmæli Laugaskóla.
Sigurbjörn Árni Arngrímsson skólameistari var hrærður
eftir hátíðardagskrána, sem var vel skipulögð og mjög
svo í anda Laugamanna. Nóg sungið og slegið á létta
strengi, gengið um hallir minninganna saman og góðum
degi lokið með Sæmundi í matsalnum.

100 ára  afmæli  Laugaskóla

fór  fram  úr  björtustu vonum

„Ég er ofboðslega þakklátur og hrærður, í raun og veru.
Þetta tókst bara miklu betur en við reiknuðum með! Við
höfðum áhyggjur af því að rúmlega tveggja tíma dagskrá í
íþróttahúsinu yrði kannski þung og þreytandi, en Höskuldur
veislustjóri hélt vel utan um stundina og fjöldasöngurinn
með Þráni Árna hélt þessu léttu og skemmtilegu. Svo voru
fleiri tónlistaratriði og ég held að þetta hafi bara verið mjög
ánægjuleg menningarstund,“ segir Sigurbjörn Árni í viðtali
sem var birt á heimasíðu Þingeyjarsveitar. 

LESA  VIÐTALIÐ

https://www.thingeyjarsveit.is/is/frettir-tilkynningar/er-ekki-edlilegt-ad-eftir-100-ar-se-skolinn-fridadur


Knútur Emil Jónasson, Gerður Sigtryggsdóttir, Arnór Benónýsson, Jóna Björg Hlöðversdóttir og
Haraldur Bóasson. Á myndina vantar vantar Árna Pétur, Eyþór, Ragnhildi og Halldór.

Sveitarstjórn hefur verið að huga að ýmsum málum er varða hag sveitarfélagsis.
Þar má nefna þáttöku í vinnu við endurskoðun byggðaáætlunar sem hófst með
samráðsfundum innviðaráðherra sem fulltrúar sveitarstjórnar sóttu í haust.
Uppfærð þingmálaskrá birtist og fyrirséð að í henni eru mál er varða tekjustofna
sveitarfélaga sem og lagabreytingar á sveitarstjórnarlögum sem fylgjast þarf með
og veita umsagnir um.

AF VETTVANGI SVEITARSTJÓRNAR

Framundan er vinna við fjárhagsáætlun fyrir
næstu ár, og er undirbúningur hennar hafinn
með uppstillingum á forsendum og óskum
forstöðumanna. Ákveðið var á 63. fundi
sveitarstjórnar að hefja lækkun fasteigna-
skatts, með því að lækka hlutfall á íbúðar-
húsnæði, A-flokki, úr 0,625% í 0,595%.

Sveitarstjórn lítur á þetta sem fyrsta skref í því
að færa okkur nær sveitarfélögunum í
nágrenninu.
 
Skipulagssvið hélt kynningarfundi í Skjól-
brekku, Ýdölum og í Stórutjarnaskóla varðandi
aðalskipulagstillögu fyrir Þingeyjarsveit.
Einnig var haldinn kynningarfundur í Kiðagili
um deiliskipulagsgerð ferðamannasvæðis við
Aldeyjarfoss, Ingvarafoss og Hrafnabjargar-
foss. Ánægjulegir fundir og Bárðdælingar áttu
vinninginn í mætingu að öðrum ólöstuðum.

Stefnt er að vinnslu deiliskipulaga á þéttbýlis-
svæðum sveitarinnar í framhaldi af gildistöku
aðalskipulags.

Stækkun á þéttbýli við Stórutjarnir, og upp-
færsla á deiliskipulagi Lauga er í farvatninu
eða hafin. Einnig stendur til jarðkönnun aust-
an þorpsins í Reykjahlíð sem er forsenda þess
að hægt sé að skipuleggja þar aukna byggð.
 
Annars eru hefðbundnir haustliðir, snjó-
mokstur og refaveiði framundan.
 
Við viljum hvetja ykkur til að fylgjast með
fundargerðum, þar er fjallað um mál sem
varðar okkur öll. Hægt er að ferðast um nýja
heimasíðu og skoða mál, ásamt því að við
erum að þreifa okkur áfram með að birta
fundargögn með fundargerðum, sjá fundar-
gerðir skipulagsnefndar.



Vel var mætt á fyrsta fund Leikdeildarinnar með nýjum leikstjóra. Mynd: Gunnhildur Hinriksdóttir

María Pálsdóttir

Pétur Ingólfsson

Leikdeild Eflingar hefur ákveðið að setja upp verkið
Þrek og tár eftir Ólaf Hauk Símonarson í vetur. Í október
var boðað til fyrsta fundar með leikstjóranum Maríu
Pálsdóttur, en rúmlega 40 manns mættu í Breiðumýri og
greinilega mikill áhugi á þáttöku. Pétur Ingólfsson ætlar
að vera tónlistarstjóri verksins, en Þrek og tár er mikil
tónlistarveisla.
 
María Pálsdóttir er mörgum kunn, en hún er leikkona og hefur
einnig reynslu af því að leikstýra. Pétur Ingólfsson þarf vart að
kynna á þessum vettvangi, en hann er ótvíræður reynslubolti í
tónlistarlífi sveitarinnar. 

Boðað verður í áheyrnarprufur í nóvember, en miðað við
mætinguna á fundinum er ljóst að ekki er neinn skortur á
hæfileikaríku fólki til þess að setja saman sýningu ársins. 

Leikdei ld  Efl ingar  setur  upp
Þrek  og  tár  í  vetur

FRÉTTIR



Skjólbrekka

Þekkingarnet Þingeyinga hefur á árinu staðið fyrir þremur viðburðum í anda
vestfirska verkefnisins „Gefum íslenskunni séns“ með það markmið að styðja
við íslenskunám og skapa vettvang fyrir skemmtilegt spjall allra íbúa. 

Verkefnið byggir á þeirri hugmynd að tungu-
mál lærist best í samskiptum og að það sé
nauðsynlegt að mæta fólki nákvæmlega þar
sem það er statt í sínu íslenskunámi.

Viðburðirnir fóru fram í Skjólbrekku í Mývatns-
sveit og þar komu saman bæði móður-
málshafar og þeir sem eru að læra íslensku og
tóku þátt í opnu samtali um daginn og veginn. 

Hópstjórar leiddu umræðurnar og skapaðist
hlýlegt andrúmsloft þar sem allir fengu
tækifæri til að nota og æfa málið og tala
saman um margt stórt og smátt.

Menningarsjóður KEA styður verkefnið.

Næsti viðburður í röðinni verður haldinn í
nóvember og verður nánar auglýstur síðar.

Þekkingarnet ið  heldur  v iðburði

sem  styðja  v ið  ís lenskunám  í

Mývatnssveit

FRÉTTIR



Ester Hilmarsdóttir. Mynd: Halldóra Kristín

Ester Hilmarsdóttir er bóndadóttir úr Aðaldal og kemur frá bænum Árnesi. Hún hefur
gefið út tvær ljóðabækur og hlaut tilnefningu til Fjöruverðlaunanna fyrir ljóðabók sína
Fegurðin í flæðinu. Fyrsta skáldsaga hennar kom út á dögunum og ber titilinn Sjáandi.
Hún segir frá uppvexti, ást sem er alheimsfasti, vaxtarverkjum nýrra tíma, samstöðu og
baráttu fyrir afkomu og verndun náttúrunnar. Ester hefur komið víða við en hún bjó um
tíma í Bandaríkjunum, Skotlandi, Hong Kong og síðar í Sviss en býr nú í Þingeyjarsveit
ásamt börnum sínum. 

„Sjáandi er í raun átthagaóður, til Aðaldals og
til Laxár,“ segir Ester, en saga Laxár er samofin
fjölskyldusögu hennar, þar sem hún er alin
upp á bökkum árinnar og því auðvelt að
sækja innblástur þangað.

„Skáldsagan byrjaði í raun sem æfing í sköpun
á sögupersónum og umhverfi. Þessar æfingar
undu upp á sig svo úr varð skáldverk, en ég
notaði náttúruvernd sem rauðan þráð í
gegnum söguna og Laxárdeiluna sem þá
atburðarrás sem knýr framvinduna áfram. Ég
las mér til um allt sem viðkom Laxárdeilunni,
sökkti mér í skjöl og skýrslur. En auðvitað
enda ég svo á að stikla á stóru og gefa mér
fullt skáldaleyfi í kring um þá atburði sem í
raun áttu sér stað,“ segir Ester.

Ester þróaði persónurnar í sögunni út frá
hennar hugmyndum um stemninguna í
Laxárdeilunni. „Ég hef oft velt því fyrir mér,
hvernig samtöl forfeðra og fjölskyldumeðlima
sem tóku þátt í þessari deilu hafi verið við
eldhúsborðið og hvernig andrúmsloftið hafi
verið á bænum á meðan þessu brölti stóð,“
segir hún, og eflaust ekki ein um að leiða
hugann að mannfræðinni á bak við deiluna.

Sagan fjallar líka um fjölbreyttar fléttur í lífi
fólks í dalnum, hrifnæman fjósastrák með tæra
heimsmynd, forboðnar ástir heimasætu sem
er að farast úr frekju, framandi spákonu sem
stuðar formfasta, aðþrengda húsmóður sem
finnur öll sund lokast og förukonu sem enginn
veit hvort er að koma eða fara. 

FRAMHALD Á NÆSTU SÍÐU

Aðaldalur  er
einstaklega
nærandi
umhverfi  fyr ir
skapandi  skrif



Ester er alin upp á bökkum Laxár, nánar tiltekið í
Árnesi. Mynd: Facebook

„Í sögunni er dregin fram skringileg hegðun
fólks sem afneitar innra lífi og tilfinningum.
Ekki síst er þetta saga um að taka fólki eins og
það er og að gefa náunganum pláss og
svigrúm til þess einfaldlega að vera. Svo
langaði mig að veita innsýn inn í gamla tíma
og í sveitalífið á árum áður. Að skapa veröld
sem fólk getur gleymt sér í, einskonar
afturhvarf til fyrri tíðar og náttúrutengingar.
Mér finnst eins og við séum mörg hver að
aftengjast náttúrunni og það ágerist sífellt
meira. Þetta er tilraun til að færa okkur aftur
nær henni, þó það sé bara í bók,“ segir Ester.

Eftir áralangt brölt víða erlendis finnst skáld-
konunni gott að vera komin aftur heim í
dalinn. „Þingeyjarsveit hefur tekið mér og
börnunum mínum opnum örmum og hér
finnst okkur dásamlegt að vera. Þar að auki er
Aðaldalur einstaklega nærandi umhverfi að
búa í til þess að sinna skapandi skrifum,“ segir
Ester að lokum.

FRAMHALD FRÁ FYRRI SÍÐU

HELSTU VIÐFANGSEFNI OG ÁBYRGÐ
hefur yfirumsjón með starfsemi í eldhúsi og
annast almenn eldhússtörf
annast matseld í samræmi við ráðleggingar
landlæknis um mataræði barna í leik- og
grunnskólum
sér um innkaup matvæla, frágang þeirra og
geymslu á þeim
annast tilfallandi önnur störf s.s. í tengslum
við fundi, aðrar samkomur og uppbrotsdaga

HÆFNIKRÖFUR
matartækninám
þarf að hafa góða samskiptahæfni og
kappkosta að sýna nemendum og
samstarfsfólki virðingu í hvívetna
þekking/reynsla af daglegum rekstri
mötuneytis
þekking/reynsla af næringarfræði, sérfæði,
gæðum og fjölbreytileika matar er
nauðsynleg

LAUS STAÐA MATRÁÐS Í 90% STÖÐU 
Í STÓRUTJARNASKÓLA

ATVINNA

FRESTUR:
15. nóv

UPPLÝSINGAR UM STARFIÐ:
4643220/8483547  /  Email: birnada@storutjarnaskoli.is



Myndir frá íbúafundum

Enn er hægt að kynna sér og/eða
gera athugasemdir við tillöguna
að aðalskipulagi í Skipulagsgátt
stjórnvalda til 16. nóvember nk.

SMELLTU HÉR

Til þess að horfa 
á rafræna kynningu

22. og 23. september var boðið til íbúafunda á þremur stöðum í
Þingeyjarsveit, til þess að gefa fólki kost á því að kynnast vinnu að nýju
aðalskipulagi, en núverandi tillaga er í Skipulagsgátt og hægt að senda inn
umsagnir til 16. nóvember næstkomandi.

Mikill áhugi var fyrir fundinum í Skjólbrekku,
en þar mættu 38 manns. 4 mættu á fund í
Ýdölum og 20 á fundinn að Stórutjörnum.
Mismiklar umræður kviknuðu eftir kynningu
tillögunnar. Knútur Emil Jónson, formaður
skipulagsnefndar og Brynja Dögg Ingólfs-
dóttir skipulagsfulltrúi kynntu. Árni Geirsson
skipulagsráðgjafi frá Alta hélt einnig kynningu.

„Ég vil hvetja fólk til að láta skipulagsmál ekki
vaxa sér í augum heldur horfa til þeirra sem
þess samfélagslega tækis sem það er,“ sagði
Knútur meðal annars í kynningu sinni, en það
er einmitt tilgangurinn með fundum sem
þessum, að íbúar láti sig skipulagsmál
sveitarfélagsins varða og fái tækifæri til þess
að láta rödd sína heyrast.

Íbúafundir  haldnir  t i l
kynningar  á  Aðalskipu lagi
sveitarfélagsins  2024-2044

FRÉTTIR

https://www.youtube.com/watch?v=AXqsutGWPLg
https://skipulagsgatt.is/issues/2023/881


Gunnhildur Hinriksdóttir

Gunnhildur

Hinriksdótt i r  nýr

verkefnast jóri

æsku lýðs-

tómstunda- og

menningarmála

NÝR STARFSMAÐUR

Gunnhildur Hinriksdóttir hefur verið ráðin í starf
verkefnastjóra æskulýðs- tómstunda- og menningarmála
hjá Þingeyjarsveit. Hún tekur til starfa 3. nóvember.

Gunnhildur hefur undanfarin ár starfað sem framkvæmdastjóri
HSÞ og gjaldkeri ungmennafélagsins Eflingar, hún tók við
formennsku þar síðastliðið sumar. Auk þess hefur hún sinnt
stundakennslu við Framhaldsskólann á Laugum. Hún er með
BS.Ed próf í íþróttafræði frá Unversity of Georgia í Banda-
ríkjunum, kennsluréttindi frá Kennaraháskóla Íslands þar sem
hún starfaði einnig sem aðjúnkt um árabil og MS gráðu í
íþróttafræði (Kinesiology) frá University of Illinois í
Bandaríkjunum þar sem hún hafði einnig yfirumsjón með
líkamsræktarprógrammi fyrir eldri borgara.

Gunnhildur býr yfir víðtækri reynslu á sviði íþrótta- og æsku-
lýðsmála, hefur skrifað ritrýndar greinar sem birtar hafa verið í
virtum erlendum tímaritum og tekið þátt í ráðstefnum og
haldið fyrirlestra sem tengjast heilbrigði og heilsueflingu
ungra sem aldinna.

Við bjóðum Gunnhildi velkomna til starfa og óskum henni
velfarnaðar í nýju hlutverki.





Fréttabréf Þingeyjarsveitar 2. árg. 6. tbl. 
Ritstj. og ábyrgðamaður: Ragnheiður Jóna Ingimarsdóttir sveitarstjóri
Umsjón: Mývatnsstofa - Rakel Hinriksdóttir

Þingey, Þingeyjarsveit
Sími: 512 1800
Netfang: thingeyjarsveit@thingeyjarsveit.is

FYLGDU
ÞINGEYJARSVEIT Á
INSTAGRAM OG
FACEBOOK

Skráðu þig á póstlista
sveitarfélagsins HÉR og fáðu allar

fréttir sendar beint til þín!

Fréttabréf Þingeyjarsveitar 2. árg. 9. tbl. 
Ritstj. og ábyrgðamaður: Gerður Sigtryggsdóttir sveitarstjóri
Umsjón: Mývatnsstofa - Rakel Hinriksdóttir

Þingey, Þingeyjarsveit
Sími: 512 1800
Netfang: thingeyjarsveit@thingeyjarsveit.is

4.  Íþrótta- og tómstundanefnd
5.  Atvinnu- og nýsköpunarnefnd
6.  Umhverfisnefnd
13.  Sveitarstjórn
19.  Skipulagsnefnd
20. Fræðslu- og velferðarnefnd
27.  Sveitarstjórn

NÓVEMBER

Smelltu HÉR til að lesa síðustu
fundargerðir.

Allar fundargerðir nefnda má finna
á thingeyjarsveit.is

Við minnum á að Hlaupastelpan birtist
rafrænt á heimasíðu Þingeyjarsveitar

og kemur að jafnaði út vikulega.

FUNDADAGATAL 
ÞINGEYJARSVEITAR

Eftirtaldir starfsmenn verða með viðveru 
í Mývatnssveit sem hér segir í nóvember:

Gerður Sigtryggsdóttir
Sveitarstjóri
hefur viðveru samkvæmt samkomulagi í nóvember.

Margrét Hólm Valsdóttir
Sviðsstjóri fjármála- og stjórnsýslusviðs
föstudagana 7. og 21. nóvember.

Ingimar Ingimarsson sviðsstjóri umhverfis- og
framkvæmdasviðs
Alla þriðjudaga. Hægt er að óska eftir viðtalstíma í Gíg.

Rögnvaldur Harðarson byggingarfulltrúi
Alla þriðjudaga. Hægt er að óska eftir viðtalstíma í Gíg.

Hægt er að bóka viðtalstíma á öðrum dögum eftir
samkomulagi. Beiðnir um viðtalstíma sendist á netfangið:
thingeyjarsveit@thingeyjarsveit.is eða í síma 512 1800

https://www.thingeyjarsveit.is/is/hlaupastelpan
https://www.thingeyjarsveit.is/is/moya/formbuilder/postlisti
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/static/files/Arsreikningar/2023/fundadagatal-2024-2025-til-birtingar.pdf
https://www.thingeyjarsveit.is/static/files/Arsreikningar/2023/fundadagatal-2024-2025-til-birtingar.pdf

